
reba zertarako?, galdetu dit,

eta azaroaren 30ean zaintza

lanak plazara aterako ditugu-

la erantzun diot. Mugikorra
hartu eta deitzaileek markatutako lau
puntuak irakurri dizkiot, hasieran izen-
buruak bakarrik; arretari eusten diola
frogatzean, azalpen luzeagoak ere bai.
“Zaintzarako eskubide kolektiboa alda-
rrikatzeko. Zerbitzu publikoen prekari-
zazioa eta pribatizazioa salatzeko. Zain-
tzen antolaketa patriarkal eta arrazista
aldatzeko. Zaintzaileentzako lan baldin-
tza duinak exijitzeko”.

Mesfidantzaz egin dit so. Ez dut kon-
bentzitu. Eskatu nori?, jakin nahi du.
Erakunde publikoei, enpresei. Sanchezi?
Berari ere bai, baina hemengoei lehen-

bizi. Adituko dute? Bai. Hainbertze ma-
nifestazio gelditzen dira deusetan... Zu-
regatik balitz, ez zen inolako protestarik
antolatuko. Oroitu 2018an emakumeen
greba egin zenean zer mugarri paratu
zen, ordutik ari gara han eta hemen
zaintzaz solasean. Zu ere zaintzaile zara.

Ni? Norena? Hor jada irria atera zait.
Nola norena? Gu guziena!

Ederra litzateke herrian prestatu du-
gun mahai-inguruan testigantza ema-
tea, baina badakit ez zaiola halakoetan
hitza hartzea gustatzen. Mendekotasun
handia duen gaztetxo baten ama, adine-
koen egoitzako langile bat, adineko ba-
ten zaintzailea, behar bereziak dituzten
pertsonen zentroko langile bat eta zain-
tzaile egoiliar bat bildu dira. Etxeetan

ari diren langile hauek bizi duten egoera
zaurgarria eta aunitzek jasaten duten
indarkeria matxista azaleratu dira.

Zu eta biok ere joaten ahalko ginateke.
Orduan denak! Ama zarenean badakizu
zer tokatzen zaizun. Etxekoak eritzean
edo zahartzean ere bai. Beti egin da. Bai,
baina orain gehiago bizi gara, jaiotza ta-
sa behera doa eta etorri berriak ari dira
gure etxekoak zaintzen. Haur eskola eta
egoitzetara ere jotzen da, baina horreta-
rako aukera ez dago bermatuta. Eta ga-
rrantzitsuena, borroka feministari esker
ez gaude prest bertzeak zaintzearen tru-
ke gure bizitzari uko egiteko.

Nire amatxietatik nigana alde handia
dago horretan. Mugitzeak balioko ez du,
badal e

arrugorritan geratu da Jaurlari-
tza Bilboko, Gasteizko eta Do-
nostiako elizbarrutiekin Osaki-
detzak sinatutako hitzarmenak
publiko egin behar izan dituenean. Jaur-
laritzaren Osasun Sailak osasun zentro
publikoetako erabiltzaileek erlijio kato-
likoaren arreta integrala izan dezaten
konpromisoa hartu zuenetik joan dira
ia 40 urte. 2023an, 581.616,85€, eta azken
sei urteetan 3,5 milioi! Pentsa zenbat
milioi ote diren, hitzartu zuten lehen
urtea izan zen 1987 hartatik.
Pentsatzekoa da hitzarmenetan
zioak jasoko direla, adibidez erabiltzai-
leak hobeto sentitzen direla ohebu-

ruan Jesus gurutziltzatua eskegita edo
apaiza alboan dutela, errezo artean.
Izan ere, zer sendagarriagorik alboan
sotana beltza eta lepoko zuria eta naf-
talina “txutea” baino...

Buru osasunak ez du gorputzarenak
baino gutxiago merezi, ez, baina gauza
bat da beharrezko zaintzak eskaintzea
eta beste bat gaixoen borondatezkoa
baino ez den orientazio erlijioso katoli-
koaren espiritua zaintzea.

Batzuek pentsatuko dute ongi dagoe-
la, zergatik ez; beste batzuek katolikoei
zerbitzu erlijiosoa ematen bazaie beste
edozein sinesmen duenari ere eman
beharko litzaiokeela; bizkorrenek, erli-

jiozkoak aparte beste kapritxo batzuk
ere eman beharko lituzketela ospitaleek,
alegia, denak ala inork ez; eta gehienok
pentsatu nahi dut, inork ezetz, ez behin-
tzat diru publikotik.

Nolanahi ere, ia 40 urtez “Elizbarru-
tien GKE”-ri eman milioika euroek go-
bernukideak larrugorritan ipini arren,
ez bide dituzte masailgorritu, kontzien-
tziak nola aurpegia arin zuritzen zaiz-
kie “obra” sozialaren izenean... Ala bes-
terik gabe, JELtzaleen “sinpatiazko”
politika ote?

P.d.: Eskari bikoitza, bideratu dirutza
hori ospitaleetan janaria jangarria eta
usaina arnasgarria izan daitezen. e



